
Læs, se og hør
Í þemanu er fjallað um: 

• Fjölmiðla, samskiptamiðla, auglýsingar, ýmiskonar afþreyingu, kvikmyndir og slúður.

Markmið er að nemendur geti:

•	 beitt mismunandi lestraraðferðum (yfirlits-, leitar- og námkvæmislestur).

•	 lesið sér til gagns og gamans um fjölmiðla og samskipti. 

•	 lesið stutta fræðslutexta um efnið. 

•	 skilið þegar rætt er á einfaldan hátt um efnið. 

•	 rætt á einfaldan hátt og skipst á upplýsingum um efnið út frá orðaforða  
í þemanu.

•	 sagt frá því sem þeim finnst áhugavert og mikilvægt tengt fjölmiðlum,  
afþreyingu og samskiptum. 

•	 skrifað stutta texta um efnið. 

•	 skilið þegar þau heyra einfaldar frásagnir og samtöl tengt þemanu.	

Kommunikation igennem tiderne – Medier
Læsebogen side 40. Opgavebogen side 72–74.

Lesbók

Hugsanlega mætti vinna meira með tímalínuna á myndinni og bæta fleiri  
tækninýjungum við.

Verkefnabók A

E .  Sleppa á spurningu 4b og spurning 5 á að vera 4b.

F.  Spurt er á íslensku þar sem verið er kanna hvort nemendur hafi áttað sig á  
aðalatriðum textans.

Lytteøvelse 17

Til að auka munnlega þáttinn má ef til vill láta nemendur gera samtalið þannig að þeir 
taka fyrir bæði það sem strákurinn segir og einnig það sem Katrine segir, en það sem 
hún segir kemur ekki fram í hlustuninni.

Den nye mediekultur/kære Ib
Læsebogen side 41. Opgavebog side 74–76.

Verkefnabók A

A.  1. Hér vantar spurningarmerki.

E .  Í fyrirmælunum stendur Svar på dansk. Það á að standa Svar på islandsk.

Lytteøvlese 18

Í verkefninu þurfa nemendur að hafa myndina í lesbók sér við hlið, þar sem spurt er  
um atriði sem sjást/sjást ekki á myndinni. Gott getur verið að gera hlé á milli setninga 
svo nemendur nái að finna það sem spurt er um. Sumar spurningar eru þess eðlis að 
nemandinn veit ekki hvort svarið er rétt eða rangt út frá myndinni. Í þeim tilfellum má 
merkja við ved ikke.

SMS
Læsebogen side 42. Opgavebogen side 77–78.

Lesbók

Ungt fólk í dag notar tungumálið á fjölbreyttan hátt m.a. í sms-skilaboðum. Hið  
óritstýrða tungumál unga fólksins er lifandi og síbreytilegt og því gefur textinn tilefni  
til að ræða það hvað er í gangi hverju sinni. Einnig má ræða menningarmun varðandi 
sms skilaboð og hugsanlega geta nemendur kynnt sér það á netinu.

Verkefnabók A

G. Nemendur eiga að raða samtalinu upp í rétta röð.

Reklamer
Læsebogen side 43. Opgavebogen 78–81.

Lesbók

Í verkefnabók er bæði unnið með Reklamer og Vidste du at …

Slangan á fyrstu myndinni er tákn fyrir auglýsingar yfirleitt. Hún er búin að dáleiða  
fólkið, eins og sést á augum þess, þannig að það kaupi sem mest. 

Verkefnabók

H. Þetta verkefni tilheyrir í raun Vidste du at … þótt það geti staðið eitt og sér. 

Reklamefilm/Layout/Logoer/Slogans
Læsebogen side 44. Opgavebog 81–83.

Lesbók

Hugsanlega mætti fara yfir orðin: en reklame, en reklamering, at reklamere og benda  
á að um er að ræða tvö nafnorð og sögn. 

Verkefnabók A

A.  Þessi mynd er neðst á bls. 45 í lesbók.

C .  og G. Samkvæmt fyrirmælum eiga nemendur einungis að teikna eitt merki og 
útskýra. Verkefnið gefur möguleika á meiri og fjölbreyttari vinnu með merki. Nemendur 
geta t.d. farið út og tekið myndir af merkjum eða fundið þau á netinu og útskýrt þau á 
dönsku.

H.  Gaman væri að bera saman danska orðið sneglehus og íslenska orðið kuðungur og 
ræða hvort orðið nemendum finnist meira lýsandi og hvers vegna.

Reklameslogans/piktogrammer
Læsebogen siden 45. Opgavebog side 84–85.

Lesbók

Ástæða getur verið til að ræða myndina efst á bls. 45 og hvað hún merkir. Sama á við 
um myndatáknin fyrir neðan.

Myndin neðst á blaðsíðunni tilheyrir verkefni A á bls. 81.

Underholdning og medier
Læsebogen side 46. Opgavebogen side 86–87.

Lesbók

Áður en nemendur lesa textann gæti verið gott að ræða orðin passiv og aktiv  
underholdning og tengja við myndirnar.

Radioen
Læsebogen side 46. Opgavebogen side 87–89.

Lesbók

Hugsanlega mætti byrja á að skoða myndina neðst á bls. 46 og velta fyrir sér hvað  
gefur til kynna að hún sé gömul.

Verkefnabók A

C .  Svarmöguleikar geta verið fleiri en gefnir eru upp í svörum. T.d. Jazzelsker – 
Jazzgruppe – Jazzkanal …

D.  Hér geta nemendur skrifað um útlit, tækni og dagskrágerð.

Lytteøvelse 20 og 21

Hér eru tvær hlustunaræfingar á einni blaðsíðu. Þær tengjast báðar útvarpi.

Filmgenrer/Film/Spillefilm
Læsebogen side 47. Opgavebogen side 90 og 91.

Lesbók

Hægt er að vinna með filmurenninginn á fjölbreyttan hátt. T.d. er hægt að skrifa sögu 
eða leikþátt um hverja mynd eða tengja allar myndirnar í eina frásögn. Hægt er að 
ræða um kvikmyndir sem nemendur þekkja og tengjast kvikmyndastíl myndanna.

Í kassanum neðst á bls. 47 eru 10 rauð orð. Þetta eru ekki sömu orð og útskýrð eru í 
kassanum og því geta nemendur unnið áfram með þau, útskýrt þau betur og jafnvel 
fundið dæmi um kvikmyndir sem tilheyra hverjum flokki.

Fredagsgys
Læsebogen side 48. Opgaven side 91 og 92.

Lesbók

Hér mætti ef til vill ræða hvernig nemendur kaupa sér bíómiða og um bíómenningu 
yfirleitt.

Verkefnabók A

D.  Síðasta myndin gefur mikla möguleika á áframhaldandi vinnu. T.d. er hægt að 
teikna fleiri myndir sem segja áframhaldandi sögu eða skrifa sögu þjófsins.

Min yndlingsfilm
Læsebogen side 49. Opgavebogen side 92–93.

Sladder 
Læsebogen side 50. Opgavebogen side 94.

Læser I sladder?
Læsebogen side 50–51. Opgavebogen side 95–96.

Lesbók

Með textanum fylgja fjórar myndir. Þrjár myndir þ.e. Bettina, Jonas og Troels eru 
persónur sem segja frá. Fjórða myndin, Stine, sýnir persónur sem Stine er að tala um.

Giftige tunger
Læsebogen side 51. Opgavebogen side 96.

Fyrirsögnin Giftige tunger vísar í illt umtal. Slöngurnar eru að tala illa um hin dýrin og 
eru því með „eitraðar tungur“. Í lokin hefur önnur slangan áhyggjur af því að hún hafi 
bitið sjálfa sig í eitraða tungu og má túlka það þannig að hún hafi gengið of langt í 
umtalinu.




